Sohada Kkorrupsiyaga qarshi kurashish va shaffoflikni ta’minlash
yo‘nalishida anonim so‘rovnoma o‘tkazildi.

Joriy yilning yil 6-avgustdan 8-sentyabrgacha bo‘lgan davrda Tog*-kon sanoati
va geologiya vazirligi va uning tizimosti korxonalarida korrupsiya holati,
tendensiyalari va sabablari, korrupsiyaga qarshi ko‘rilgan choralar samaradorligi
to‘g‘risida jamoatchilik fikrini o‘rganish bo‘yicha anonim so‘rov o‘tkazildi.

Shu magsadda 16 banddan iborat savollar tuzilib, sohada korrupsiyaga garshi
kurashish va ochiqlikni ta’minlash maqsadida “Jamoatchilikning konchilik va
geologiya korxonalari faoliyatiga munosabati, sohada korrupsiyaga qarshi kurashish,
uni oldini olish va shaffoflikni ta’minlash yo‘nalishida amalga oshirilayotgan ishlar
holati yuzasidan so‘rovnoma” vazirlikning telegram kanaliga
(t.me/uzdavgeolcom/23636, t.me/uzdavgeolcom/23934) joylashtirildi.

O‘tkazilgan anonim so‘rovnomada 105 nafar obunachilar qatnashdi. Natijalarga
ko‘ra, so‘rovnoma ishtirokchilarining 89 foizi Toshkent shahri (21,9 %) hamda
Samargand (23,8%), Navoiy (21,9%), Toshkent (8,6%), lJizzax (6,7%) va
Qashqardaryo (5,7%) viloyatlaridan bo‘lib, jami ishtirokchilarining 50,5 foizi 36—60
yoshni, 47,6 foizi 18-35 yoshni, ikki nafar respondent (1,9%) 61 yoshdan katta
bo‘lgan. Ishtirokchilar orasida 93 nafar erkak (88,6%) va 12 nafar ayol (11,4%)
bo‘lgan.

Faoliyat sohasi bo‘yicha eng katta guruhni bevosita tog‘-kon sanoati va
geologiya sohasi xodimlari 58,1% tashkil etdi. Davlat xizmatchilari soni esa 20%,
xususiy sektor va tadbirkorlik vakillari — 10,5%, boshqa sohalar vakillari — 5,7%,
o‘quvchi va talabalar —3,8%, vaqtincha ishsizlar — 2 nafar (1,9%) bo‘lgan.

So‘rovnoma ishtirokchilaridan so‘nggi bir yil davomida tog‘-kon sanoati va
geologiya tashkilotlari xizmatlaridan foydalanish holati so‘ralganda, 67,6% ijobiy
javob bergan. Yana 32,4% respondent so‘nggi bir yil davomida bunday xizmatlardan
foydalanmaganini bildirgan.

Respondentlar soha korxonalarining jismoniy va yuridik shaxslar bilan o‘zaro
hamkorlik munosabatlar bo‘yicha faoliyatini 70,5% “yaxshi” va “qoniqarli”
baholarini bergan, 29,5% esa qoniqarsiz deb baholagan.

So‘nggi murojaatlar natijasi haqidagi savolga 55,2% masala hal etilganini
bildirgan bo‘lsa, 32,4% masala hal etilmaganini ko‘rsatgan, yana 12,4% ko‘rib chiqish
jarayoni cho‘zilib ketganini bildirgan.

Tizimda davlat xaridlarini amalga oshirishning shaffofligi bo‘yicha 54,3%
1jobiy baholagan bo‘lsa, 21,9% ishtirokchilar “qonigarsiz” javobini tanlagan, yana —
23,8% ishtirokchilar takomillashtirish zarurligini ko‘rsatgan.

Sohaga fuqarolarni ishga qabul qilish va xodimlarni bir lavozimdan
boshqasiga o‘tkazish shaffofligini baholashda 48,6% respondentlar yetarli darajada,
51,4% esa “qoniqarsiz” va “takomillashtirish zarur” variantlarini tanlagan.

Shu bilan birga, konchilik va geologiya sohasi korxonalari tomonidan davlat
xizmatlarini ko‘rsatish hamda jismoniy va yuridik shaxslar bilan hamkorlik bo‘yicha
64,8% ishtirokchilar yaxshi baho berib, 35,2% respondentlar mazkur yo‘nalishni
takomillashtirish zarurligini bildirishgan.

Yer qa’ridan foydalanish sohasida davlat nazoratining yetarliligi haqidagi
savolga resondentlarning 58,1% qoniqarli deb hisoblagan, 22,9% — esa vaziyatni
qoniqarsiz deb baholagan, yana — 19,0% takomillashtirish zarurligini ko‘rsatgan.

Bundan tashqgari, 26,7% respondentlar xodimlar bilan ishlash bo‘limlarida,
17,1% — geologiya-qidiruv ishlarini amalga oshiruvchi tuzilmalarda, 15,2% — xaridlar
bo‘limida, 12,4% — yer qa’ridan foydalanuvchilarni nazorat qilish tuzilmalarida, 28,6%
boshqa tuzilmalarda korrupsiogen omillar borligi va mazkur sohalarda islohotlar olib
borish lozimligini qayd etishgan.

So‘rovnomada gatnashgan ishtirokchilar tog‘-kon sanoati va geologiya
korxonalari rahbarlari va xodimlarining korrupsiyaga qarshi kurashish bo‘yicha
faoliyatini 64,8% ijobiy yoki qoniqarli, 35,2% esa qoniqarsiz deb baho bergan.

Shuningdek, 61,9% ishtirokchilar korrupsiyaga garshi kurashish va shaffoflikni
ta’minlash yo‘nalishida amalga oshirilayotgan ishlar holatini ijobiy baholab, mazkur
sohada amalga oshirilayotgan ishlar natija berayotganligini qayd etgan.

“Sizningcha, qanday chora-tadbirlar konchilik va geologiya sohasi
korxonalarida korrupsion holatlar kamayishiga olib keladi?” degan savolga
ishtirokchilar tomonidan “Sohani ragamlashtirish, inson omilini kamaytirish, rahbar
xodimlarni  rotatsiya qilish, targ ‘ibot tadbirlarini ko ‘paytirish, nazorat va
javobgarlikni kuchaytirish, OAVda ochiq hisobot berib borish, shaffoflikni ta’minlash”
kabi takliflar tushgan.

Anonim so‘rovnoma natijasi bo‘yicha vazirlikning tegishli tuzilmalari bilan
muhokama o‘tkazildi va 2027-yil davomida amalga oshirilshi lozim bo‘lgan tegishli
chora-tadbirlar ishlab chigilmoqda.

